
۷۰/۳۰/۲۰۲۳                 زغم ډاکترمحب

   
                   

 جنګ او شاعر 
 

په افغانستان کې د وروستیو درېو لسیزو د جنګونو اصلي عامل ایډیالوژۍ وې. یوې خوا ته د مارکسیسزم او بلې خوا  
واکمني کوله. د ایډیالوژۍ یوه ځانګړنه دا ده چې هرڅه  ته د اخوانیزم ایډیالوژۍ وې چې پر ذهنونو او فکرونو یې  

په کې وار له مخې بیان شوي وي او څوک چې ورته غاړه ږدي، مجبور وي چې ایډیالوژي د یوې بشپړې فکري  
منظومې په توګه ومني. دې سره له انسانه روباټ جوړېږي. دغه روباټ شوي انسان ته یوازې خپله ایډیالوژي سمه  

 .اري او نور هرڅه ورته ناسم او باطل ښکارېږياو په حقه ښک 
دغو ایډیالوژیو ګڼ شمېر شاعران هم په روباټونو بدل کړي وو او په دواړوو خواوو کې داسې شاعران وو چې خپل  

 .هنر یې د ایډیالوژۍ خدمت ته ګومارلی و. دې کار په ډېرو موردونو کې هنر د ابتذال کچې ته راټیټ کړی و
شاعران بیا په هر ځای کې چې وي، خپل فکري استقلال ساتلای شي. لویه شاعري یوازې د هنر په لویوالي  خو، لوی  

نه وي منحصر بلکې د فکر اوچتوالی یې اصلي ځانګړنه وي. هېڅ شاعر لوی نه بلل کېږي مګر دا چې لوړې انساني 
 .مفکورې ولري او دغه مفکورې په خپل شعر کې بیان کړي

دې پوهېږي چې انسان تر هر ارزښت لوړ دی، انسان تر هرې ایډیالوژۍ پورته مقام لري او هره  لوی شاعران په  
 .فکري منظومه، ایډیالوژي او بل هر ارزښت باید انسان ته خدمت وکړي، نه دا چې انسان خپل غلام کاندي

 :اسماعیل لاروی همدې موضوع ته اشاره کوي
 

 خو کرکه چې هر څوک خوروي وجه يې جهل وي 
 ژاړم په هغو چې په نوم يې د قران خوروي 

 
 :صاحب شاه صابر ته انسان دومره ارزښتمن ښکاري چې په ګلابونو ویشتل یې هم ناروا بولي

 
 د ټوپک او د راکټ ويشتل خو پرېږده 
 څوک دې نه ولي انسان په ګلابونو

 
 :انسان دیهمدارنګه سید شاه سعود، ان د سر بدل هم ځکه نه اخلي چې مقابل لوری یې 

 
 مخامخ راته قاتل د سر ولاړ دی

 خو انسان دی پرې ګوزار کولای نه شم
 

لوی شاعران د جنګ منفي اغېزې تر هرچا ښه درک کوي. دوی د کونډو ژړا، د بورو ورارو ساندې او د یتیم کریغې 
نو لوی شاعران    د زړه په غوږونه اوري. دوی د معلولو بي وسي داسې احساسوي لکه پخپله چې معلول شوي وي.

 .جنګ ته په تقدس نه وي قایل، دوی جنګ د انسان د تباهۍ وسیله ګڼي
دروېش درانی همداسې شاعر دی. ده د لوی شاعر په حیث خپل رسالت تر سره کړی دی. دی توره مقدسه نه، بلکې 

 :بې دینه بولي
 

 نه د ماشوم مخ ګوري او نه د شاه ليلا سينه
 دينه توره ماته کړهپورته شه دروېشه دا بې 

 :دروېش سوله د کمزورو کار نه بولي، دی له تشدده ډډه کول د لویانو کار ګڼي

 
 لمن مې ډکه ده له کاڼو خو څوک نه پرې ولم

 په عادتونو کې دا يو عادت د غره لرمه
 

 :دی هڅه کوي خلک وپوهوي چې دا جګړې د پردیو دي
 

 دنيا کړې ټولې رنګا رنګ وسلې زما و مخ ته 
 وايي دا خپل وطن ته يوسه او خيرات يې کړه ته 

 
 :او کله چې مخلوق د ده خبرې نه اورې، خدای ته سوال کوي چې

 
 چې بيا نه توره پورته شي، نه سر په وينو رنګ شي 

 باداره دغه جنګ دې د وطن اخري جنګ شي
 

یوازې انسان بلکې ټول طبیعت  زموږ د پېر بل ستر شاعر پیرمحمد کاروان راته وایي چې د جنګ ناوړه عواقب نه  
 :اغېزمنوي

 
 مرغان دې راشي زموږ لپو کې دې ځالې وکړي 

 غر مو نښتر نه لري، کلی مو چنار نه لري 
 

کاروان ته د جګړې اور دومره زورور ښکاري چې د مخلوق په اوښکو نه مړ کېږي نو د خالق لمن نیسي چې د  
 :خپل رحمت په باران یې مړ کړي

 
 بارانه ښار اخيستی اور دی راشه د رحمت 

 ژوند لکه د کلي د چنار اخيستی اور دی
 

په جنګ کې انسان وژل کېږي او ورسره انساني ارزښتونه قتلېږي. زموږ په هېواد کې د جګړې یوه اساسي بهانه 
پخپله دین او مذهب ته متوجه خطرونه وو خو اوس وینو چې هماغه خلک چې د دین د ساتلو په پلمه جګړې کوي،  

دیني ارزښتونه تر پښو لاندې کوي، تر دې چې ان جوماتونه هم د دوی له بریدونو خوندي پاتې نه شول. پیرمحمد 
 :کاروان په یوه جومات کې چاودنه داسې غندي

 
 امام و له قيامه غورځېدلی په جومات کې

 سجدې به وينو سرې وېبم چاودلی په جومات کې 
 ره کې مات غشی د فولادو د قاري په حنج

 قران و پاڼې پانې سوځېدلی په جومات کې 
 تختې د مکتبونو وې تختې د تابوتونو 
 اذان د مومن و ژړېدلی په جومات کې

 سېلۍ وه دسرې اوسپنې ناڅاپه را الوتې 
 ګل ګل د دعا لاس و رېږدېدلی په جومات کې

 او پلار يې مات رحيل لکه خپل زوی غېږ کې نيولی 
 ه جومات کې لښتی د اوښکو وينو بهېدلی پ

 الف د يوې پرې ژبې پر سر په وينو سور و
 د ميم توری په زړه و لګېدلی په جومات کې
 زوال يې خدايه کبر کړې په روی د ملايکو
 شيطان له خرمستۍ و ګډېدلی په جومات کې

 
 :مولوي محمد علیم بسمل د دین په نامه د راولاړې جګړې پاراډوکس څه ښه بیانوي

 جنګ دى د تکبير نارې وهينهد اسلام سره يې 

 خلکه راشئ که تودېږئ عجيبه د حق لښکر دى 
 

بسمل چې علم د انسان د نېکمرغۍ او هوساینې وسیله ګڼي، له داسې عالمه کرکه کوي چې د انسان د بربادۍ وسایل  
 :برابروي

 
 علم جهالت وخوت، عالم باروت را وښودل

 چا ته به ګيله له عقل مندو ليونو کوو
 

مولوي بسمل مو خبروي چې د جګړو اغېزې به همدومره نه وي او که یې مخه ونه نیسو، نورې لازیاتې تباهۍ به 
 :هم ووینو

 
 د وطن مور دې افغانه! هم بدنامه شوه، هم بوره

 ګوره دا د پټي سر دى، پټى وروسته سوره ور دى 

